
Aupa, Toni!

Ai amaaaa! Hau dek hau egoera... Dagoeneko 
hiru aste igaro arren, oraindik ere gertatutakoa 
asimilatu ezinian segitzen diat. Sinistu ezinaren ta 
onartu beharraren artian. Egun gogorrak ta zailak 
ari dituk izaten: pena ta inpotentzia sentitzen 
dizkiat, ta bereziki mina. Min ta tristura haundia. 
Dena amesgaizto txar horietako bat izatia nahiko 
nikek, baina ez natxiok lotan, ta errealitatia gordina 
dek.

Ez dek juxtua, ta ez dek humanua pasa dana. 
Halako gertaerek debekatuta beharko litekek. 
Bizitzan hainbat kolpe hartutakoak gaituk, baina 
azken honek etzaukak izenik. Nola gainditu zitekek 
halako egoera bat? Hutsik sentitu nauk, ahul ta 
hauskor, behea jota, txikituta. Malkoik gabe geratu 
naukenian, grix koloriak ilusio ta bizipoza ezkutatu 

zizkiak. Hi joanda, nere zati bat ere galdu izan 
banu bezela...

Aurrera egin behar degula entzungo diagu. Bizitza 
gogorra dela batzutan. Denborak dana sendatzen 
dula. Patua holakua dala tarteka, ta hirekin bizitako 
guztiakin geratzeko... Etzakiat ba zer esan, igual 
horrela izango dek, baina une hauetan, gogorregia 
iten zaiak dana, ta ez ziatek esaldi hoiek balio.

Apirilaren 9an egon gixtun elkarrekin azken 
aldiz. Atzo izan bahuan bezela oroitzen diat: 
Merkeko plazan nitxon Martin semiakin, amakin 
ta bi arrebekin, Herrerieta kaletik behera etorri 
hintzanian, Atseginekin ta Zumaiko mutil batekin. 
Sorpresa polita izan huan elkarrekin topatzia, ta 
ordu erditik gora egon gixtun tertulian, gustura, 

Beti arte, lagun!
AITOR IRIGOIEN

IRITZIA

elkarrei lepotik helduta, parre algara tartian, 
elkarrekin bizitako istorio xelebriakin (hainbeste 
zazkau...) akordatzen. Denboran atzera bidaiatzia 
bezela izan huan, gertaera haiek danak berriro 
bizi ta urte batzuk gaxtetu izan bagina bezala. 
Ea noiz ingo genun bazkai bat aipatu nian, ta 
hik ezinezkua lakala esan hidan, lana ta ikasketak 
medio, egun bakar bat ere ez huala libratzen. Pedro 
Sanchez baino okupatuo leola esan nian bromatan, 
ta hik, Marisolenian gosai bat itia proposau hidan, 
hainbestetan gaupasak ta geo iten genian bezala, 
baina oainguan parranda gabe. Parre batzuk bota 
genizkian horren harira, ta hortan geatu gixtun... 

Hilabete exkax bakarrik pasa dek… Nola jakingo 
genian ba orduan, momentu eder hartan, elkarrekin 
egongo ginan azken aldia izango huala? Puuuuffff! 
Inkontzienteki, ixtorio haiek danak hain gustoa 
kontatzen genitun bitartian, elkar agurtzen ai ginala 
iruitzen zaiak oain. Ta mundua eroitzen zaiak 
gainea, Ando!

Azken aste hauetan, oroitzapenen uholdean batera 
ta bestera natxabilek. Zenbat ta zenbat une ear 
elkarrekin: herriko futbiton Ametsa ta Saiazekin 
bizitakuak, Ketaren sorrera ta lehen denboraldi 
haiek, Urtetako pala partiduak, lokaleko Playstation 
partidak (ia danak galtzen nizkian zuen kontra ta 
beti 3-4 jokalari gutxiokin bukatzen nian), Hernaniko 
sagardotegira urtero iten genun txangua (ta Junkalen 
txiste haiekin bota genitun parriak!), udako gauetan 
ordu txikiak arte Itxaspen Germantxiki haundiakin 
indako mus partidak (ta Germanek bizitzai buruz 
eman zizkiun irakasgai latzak), 2011 ta 2012 
artian Euskal Herri osuan indako parranda ahaztezin 
haiek (Ondarruko Zapato Azule, Igorre, Billabona, 
Durango, Iruñea, Azpeiti, Amezketa, Zornotza, 
Zestuko Zoroperiyak)... Ta nola ez, Isra ta hirurok 
Mallorcara in genun bidai hura ta ze ondo pasa 
genun (hoteleko bingo saiuak, Realan partidua 
ikustia Son  Moixen eta ondorengo parranda, 
buffeteko izozki ia danak jan genitunekua, Futbol 
3 txapelketa irabazi genunekua, goizetan iten 
genizkian korrika saiuak hotelan inguruan)... Ta 
konpartitzen genian beste gauza bat: maitasun 
pelikulekiko afiziua. Ta nik Serendipity aipatzian, 
hik beti PS I love you aipatzen hidala. Zenbat aldiz 
ari nauken film horretaz akordatzen egunotan...

Zenbat bizipen, ta ze onak! Azkarregi joan haiz gure 
artetik Ando, bizitzaren onenian, hainbeste ilusio ta 
proiektu aurretik hituela.  Oraindik ere bizitzeke ta 
egiteke hainbeste genula... ez dek juxtua! Ta min 
ikaragarria ematen ziak honek! Mutil umila, ona, 

Familiaren  
eskertza

Bat-batean amesgaizto batean murgildu gara 
familia osoa, oraindik ere sinistu ezinik gabiltza.

Eskerrak ematea besterik ez zaigu gelditzen, 
azken egunetan jaso dugun babes eta maitasuna 
ikaragarria izan delako. Oso eskertuta gaude 
Getariako herri osoari erakutsi diguzuen berotasun 
eta laguntasunagatik. Nola ez, Andonirekin 
haurtzarotik hasi eta gaur arte bizitza elkarbanatu 
duzuen pertsona ororekin.

Ez dugu sekula ahaztuko zeinen zoriontsua izan 
den gure artean, beti umore eta algaraz beterik 
eta horrela gogoratzen jarraituko dugu. Bere 
bizipoza beti izango dugu gurekin.

Laster arte, Andoni.

Andoni Galarragaren familia

jatorra, errespetu haundikua, bromazalea... Beti 
eduki izan diat aprezio ta estimu haundia, badakik.

Ta zulo haundia utzi dek... orain zein sartuko dek 
nere zestuartasunakin? Zeinek gogoraraziko ziak 
Kontxako egun baten niki moriakin jun nitzala? 
Zeinekin komentauko diat Mallorcako azken gaueko 
parranda historiko hura?

Ezin diat "agur" esan, baina, era berean, "gero arte" 
esateko nahiko ziurtasun edo indar ere ez zakat une 
honetan. Merkeko plazan nagola, hi kaletik jaisten 
ikusi eta besarkada bat emanez, irrifar artian, 
elkarrekin bizitako xelebrekeriak errepasatu nahiko 
nizkikek hirekin... beste behin bakarrik bada ere... 

Gure bizitzetako azken egunera arte bizirik 
jarraituko dek gure memorian ta bihotzetan. Beti 
arte, Ando!

Galdetu? Ziurrenik, irakurleak testu hau 
esku artean dianean, hor nonbait beteko 
dek hi labetea azken aldiz galdera 

hori luzatu nianetik. Erantzun argia dek: bai, 
egin zioat. Baina, erantzunik gabeko galderek 
norberaren ezinegona luzatu besterik ez diate 

Joan bai, baina 
norberarekin

JON ANDER DE LA HOZ

Zergatik joaten 
dira onenak?

Galdera hau egin zioat nire buruari 
a s ko tan .  Pe r t sona r i k  ga iz toenak , 
maltzurrenak, gogaikarrienak... zergatik 

ez ziek minbiziak jotzen? Edo auto istripu batek 
harrapatzen? Jo dezagun Galindo jenerala, zenbat 
gazte euskaldun torturatu eta akabatu ote zizkian 
gizatxar horrek? Mikel Zabalzaren dokumentala 
(Non dago Mikel?) ikusten ari ninduala, zinema 
aretoan somatzen nian pantailan azaltzen hituen 
pertsonaien sufrimendua, Mikel Zabalzaren amak, 
bikoteak, lagunek adierazten ziaten mina eta 
tristura aretoan arnasten genian. Orbaizetako 
baserri batean jaiotako mutil sanoa, Donostiako 
trolebus gidaria, pertsona onbera... ibai-ertzean 
utzi ziaten gorpu, egunetan hiltzeraino torturatu 
ostean. 33 urte. Galindo 82 urtekin zendu huen, 
koronabirusak jota (pandemiaren ondorio positibo 
bakarrenetakoa, ziurrenik).

Edo hainbat eta hainbat feminizida, beraien 
bikoteak (edo bikote-ohiak) bortxatu, hankapean 
ibili eta ondoren hil dituztenak. Horiei inoiz ez 
zaiek tokatzen zoritxarrik, belar txarra bezala 
irauten ditek, ia betirako. Zer esanik ez Iruñako 
"manada"ko bost piztiak, eta haiek bezala munduan 
dauden hamaika "manada"... Ez dituk ez, bat-
bateko iktus batez desagertuko! 

Onak bai, pertsona onei gertatzen zaizkiek 
holako zorigaiztoak. Nire inguruan askotan 
gertatu izan zaidak: bihotz oneko pertsona jator 
askoak zorte txarraren txarrez albotik joan izana. 
Gainera, holakoetan ez dek izaten nire irudipen 
edo sentimendu bakarra, pertsona hori ezagutzen 

ZIGOR SAIZAR

ziaten guztiei entzun zizkiet joandako pertsonak 
ingurukoengan utzi duen hutsunea, zenbat miresten 
zitean, nola huen hainbat eta hainbat bertuteren 
jabe, bere albokoak ere pertsona hobeak egiten 
zituela... zergatik joaten ditunk onenak?

Gure herrian tristura erabatekoa sentitu diat 
azken asteotan. Herritarren begirada lausoak, 
isiltasun amaigabeak, hitz egiteko gogorik eza... 
malkoak agortu zaizkiek asko eta askori. Nik ez 
nian ezagutzen, beraz ezin diat askorik esan 
nolakoa huen. Baina bazekiat beste onetako 
bat joan zaigula, zuengan, lagunengan utzitako 
hutsuneagatik; bere lantokian lankideen ahotik 
entzundako miresmen hitzengatik; arraun elkartean 
estropuaren soinua tostakide guztien negarrezko 
marrua bihurtu delako. 

Holakoetan bazekiat hizki bakoitza idaztean 
pantaila txurian azaltzen diren hitzak lanbrotzen 
direla, baina barruak askatzea eskatzen diat, 
adiskide, sentimenduak astintzea... hik ere galdetu 
al diok hire buruari noizbait, zergatik joaten diren 
onenak?

SALBERAK ITSASKABRARI

egiten, eta, galdera baino, erantzun bila aritu 
zaleagoa nauk horregatik. Erantzuna ere aurkitu 
diadalakoan nagok: onenak joaten dituk, hain 
sinple eta hain eder, alboan onenak bilatzen 
dizkiagulako. Bizi honetako gure egonaldia gozatu 
asmoz pertsonarik egokienekin biltzeko joera oso 
humanoa dek, Zigor. Noski, ez diat ukatuko tartean 
bestelakorik ere badenik, ez baitzegok dena gure 
esku, baina harremanen gure mintz plasmatikoa  
—ai, Naturreko irakasgai hura!— geronek 
antolatzen diagu, gutxi-gehiago. Bai, behintzat, 
hautu kontzienteak egiteko gai garenetik.

Hargatik, onenak joatearena ondorio bat besterik 
ez dek. Geuretzat onenak direnak hautatzen 
dizkiagulako bidelagun. Edo hori uste diat, bederen. 
Jakina, batzuk besteak baino distiratsuagoak direla. 
Distirarena ez dik harrabotsak sortzen, ez afanak 
ere; inurri lan bat dek hori, askotan ikusezina. 
Eguneroko harremanak gogortutako porlana. Eta 
pertsona bat ona denean, baina benetan on-ona, 
oharkabean etortzen duk gehienetan. Oharkabean 
etorri, ubera galanta utziz joateko, bitartean 
gauzarik zailenak erraz bihurtuz. Hark ondotxo 
ulertuko zian moduan, subkanpeonatoko Mikel 
Aranburu.

Eta halakoxe lagun bat joan zaigunean, hori inoiz 
baino argiago diat. Ez dituk onenak joaten; onenak 
etorri egiten dituk, eta, joatekotan, gurekin batera 
joaten dituk, nahinora goazela ere. Uzten diaten 
arrastoa ezabatu ezinezkoa delako. Kidetasunaren 
gordailuak beti, beti, izango dialako gure giltza.

JOXI ERAUSKIN

Nik sinesten dizut
Samara Vel te zarauztarraren lan honek 
bortxaketaren kultura eta San Ferminetako kasua 
ditu aztergai.

Generoaren ikuspegitik begiratuta, kazetaritza-
lan zorrotz honek 2016ko San Fermin haietan 
gertaturikoa ikuspegi kritiko batetik aztertzeaz 
gain, aurrerago doa, eta emakumeen aurkako 
indarkeria-egiturak errazten dituzten estruktura 
politikoak, judizialak eta mediatikoak aztertzen 
ditu. Modu horretara, genero berdintasunaren, 
komunikazioaren eta gizarte-zientziaren arloetako 
profesionalen testigantzekin, hala nola, zuzenean 
kasuan inplikaturikoekin, gure gizartearen alderdi 
guztietan eragina duten bortxaketaren kultura 
aletzen eta azaltzen saiatzen da. 

Liburu honen helburua da mahaiaren gainean 
jartzea, ulertzea eta argitzea bortxaketaren 
kultura deitzen zaion hori, hain zuzen ere, kultura 
hori aldatzeko.

ZAINTZA

Ekainaren 1etik 5era 

FULDAIN 
FARMAZIA Ekainak 24

Ilbetea

Ekainak 2
Ilbehera

Ekainak 18

SALBERAK ITSASKABRARI KULTURAREN TXOKOA

San Anton mendira igo ziren getariarrak Sarek martxan jarritako Izan bidea dinamikarekin bat eginez. 

Iñigo Manterola, eskulturaren egilea. 

Dantzaria eta agintariak eskulturaren aurrean. 

Amets Aizpurua bertsoa abesten ekitaldi amaieran. 

Amets Olaskoaga Literatura Lehiaketako saria jasotzen. 

Abesbatzak eskulturaren aurrean abestu zuen. 

Literautura lehiaketako epaimahaikidea eta saritua. Hitzordua eskultura Artzapen.. 

Euskal Pilota Egokituko finala, adimen urritasuna dutenen kategoria. 

ARGAZKI ERREPORTAJEA: MAIATZEKO EKITALDIAK

Irabazleetako bat txapela eskaintzen. 

Lagun eta familia giroan egin zuten ibilaldia askok. 

Gure Txeruk antolatutako ibilaldi neurtuan parte hartutako taldeetako bat. 

Oki Mokiren kontzertua Iturzaeta Herri Eskolako aretoan. 

Aulkiko modalitatekoak eskuak prestatzen Pilota jotzear aulkiko kategoriako finalean.

Parte-hartzaileak erromatar bidean gora. 

Gaztetxo taldea, arduradunarekin, ibilaldi neurtuan. 

Jendez beteta zegoen aretoa, ia 100 pertsona bertaratu ziren. 

ARGAZKI ERREPORTAJEA: MAIATZEKO EKITALDIAK

"Olerkia" poema idatzita duen plaka jarri dute Gaztetapera jaisteko 
aldapan. 1984an idatzi zuen Lasak eta urteetan Artzapeko estalpean 

egon zen idatzita.

ERREPORTAJEA

LASAREN  
50 URTEKO HEGALDIA
Aurten betetzen dira 50 urte Amaia Lasak, bere neba Mikel Lasarekin batera, lehen lana  
—Poema bilduma— argitaratu zuenetik. Hala, urteurren hori aprobetxatuz, maiatzaren 12tik 
14ra, "Amaia Lasa Alegria, Kaiuaren hegaldia" egitasmoa egin zen Getarian. Hiru egun 
horietan, egunean ekitaldi bana eginez, azken mende erdian egindako lana aitortu zitzaion 
poeta getariarrari. 

Kaiuaren hegaldia
Testua

INTZA GURRUTXAGA

Udalak antolatutako omenaldi batekin eman 
zitzaion hasiera egitasmoari. Bertan, Haritz 
Alberdi alkateak hitz hauekin eskertu zion Lasari 

urteetako lana: "Getariako herriak aitortzen du zuk egin 
duzun ibilbidea, aitortzen du zure ekarpena; aitortu 
eta eskertu jakintzari, kulturari, hizkuntzari, pertsonei, 
munduari, bestelako bizitzari edo bizimoduari eman 
diozuna. Getariako herriaren izenean mila-mila esker". 

Jarraian, Koldo Izagirre altzatar idazlearen ondorengo 
hitzak baliatuz, getariarraren lana goraipatu zuen: "Ez 
da harritzekoa, beraz, Amaia Lasak A, E, I, O, U berri 
bat asmatu nahi izana, bere lehen poema liburuak 
dioen bezala. Ezerk ez zion balio artean egindakotik, 
dena zeukan zerotik eraiki beharra. Zentzu horretan 
Amaia Lasaren poesia fundazionala da". 

Manuel Fernandes Getariako bizilagunak egindako 
margolan bat jaso ondoren, "Getariako herriak, 
nolabait, ni poeta bezala onartzea ohore handi bat" 
dela nabarmendu zuen Lasak.

"Olerkia" berriro ere itsasoari begira
Ekitaldi amaierarako, ezusteko bat zuen gordeta 
udalak. Horretarako, bertaratutakoak, udal aretotik 
Gaztetapera jaisteko aldapara lekualdatu ziren eta 
bertan, Lasaren omenez jarritako plaka inauguratu 
zuten. Plakak getariarrak 1984an herriari buruz 
idatzitako Olerkia poema idatzia du. Herritar 
askorentzat lerro ezagunak dira oso, izan ere, 
urteetan zehar Artzapeko estalpean egon zen idatzita. 
Honelaxe dio poemak:

Zuzen zutik itsas gainean eraikia.
Olatuek maitatzen duten harria.

Gure mendi eta itsasoen besarkada baketsua.
Gure begietako Getaria.

Hegohaizeak hamaika kolorez jazten duen lurra.
Kaiu guztien tonpia

Fraileburu hil zuten gauean
Esperantzarik galdu ez zuen herria.

Getariarraren poetika aztergai
Udal aitortzaren hurrengo egunean, Lasaren ibilbide 
literarioa oinarri hartuta, Iturzaeta aretoan mahai 
ingurua egin zen. Moderatzaile lanak Uxue Alberdik 
egin zituen; hizlariak, aldiz, Itxaro Borda, Hedoi Etxarte 
eta Lorea Agirre izan ziren.

Hasteko, hizlari bakoitzak bere eta poeta getariarraren 
arteko lehen harremana eta gaur egun harekin duten 
lotura azaldu zituen. Ondoren, poeta getariarra 
"ardazten" duten hitz gakoak aipatu zituen Alberdik: 
"Euskara, literatura, askatasuna, iraultza, feminismoa". 
Hala, hizlari bakoitzari gai horietako baten inguruan 
mintzatzeko eskatu zien.

Borda Lasaren poetikaz aritu zen hizketan, eta Agirre 
getariarraren obraren zein pentsamoldearen eta 
feminismoaren arteko loturez mintzatu zen. Etxartek, 
berriz, poetaren lanetan eta hark itzulitako testuetan 
dagoen iraultzaren begirada eta konpromisoa izan 
zituen mintzagai. Azkenik, Lasaren eta libertatearen 
nahiz itsasoaren arteko harremanaz solasteko eskatu 
zien Alberdik hiru solaskideei. 

ERREPORTAJEA



2021eko ekaina · ARTZAPE12

Ekitaldiari amaiera emateko, oholtza gainera igo zen 
Lasa eta "oso gustura" egon zela aitortu zuen: "Sentitu 
dut nire lanarekin edo egin dudanarekin distantzia 
handi bat, eta izena esaten zenutenean konturatzen 
nintzen ni nintzela. Baina planteamendua eta hizlariak 
oso onak zaretela iruditu zait".

Herritarren ahotan Lasaren hitzak
Iturzaeta Herri Eskolako aretoan egindako irakurraldi 
musikatuarekin eman zitzaion amaiera Amaia Lasa 
Alegria, kaiuaren hegaldia egitasmoari. Bertan, 
herritarrek, irakurleek eurek, transmititu zioten euren 
esker ona eta goxotasuna poetari.

Saioa Martinez de Lahidalgak egin zituen gidari 
lanak eta Sara Etxegoienek landutako bideoa izan 
zen ikusgai. Bertan, Lasaren bizitzaren testuinguraketa 
egin eta protagonistaren hausnarketak jaso zituen. 
Besteak beste, literaturaz, feminismoaz eta euskaraz 
mintzatu zen getariarra.

Danel Olanok bertsoa eskaini zion Lasari eta Patxi 
Saizek, berriz, Pier Paul Berzaitzen Koblakari kanta. 
Kattalin Zubizarretak bideo baten bidez egin zuen 
bat ekitaldiarekin eta, Unax Torrealdairen laguntzaz, 
Fantasia bat poema musikatu zuen. Eñaut Elorrietak 
ere egin zuen ekarpena, bukatzen ari den abesti 
batekin; "bukatuko dut eta grabatuko dut, Amaia, 
mimoz eta maitasunez prestatzen ari naiz", adierazi 
zion.

Doinu horien guztien artean, Lasaren poemek hartu 
zuten lekua, izan ere, zenbait herritarrek haietako 
batzuk errezitatu zituzten.

Ekitaldiaren amaiera aldera iritsi zen sorpresa, Amaia 
Zubiria abeslaria igo baitzen oholtzara, lagun duen 
Lasari hiru abesti eskaintzera. Poeta getariarraren 
harridura eta umore hitzak entzun ziren orduan publiko 
artetik. Zubiriak, bere ahotsaren goxotasunarekin, 
Konplize ditut eta abesarazi zien ikusleei.

Lagunak nahiz Haritz Alberdi alkateak egindako opari 
bana jasota, esker hitzak izan zituen Lasak: "Nik 
amets asko egiten dut, lotan eta esna, baina sekula ez 
nuen horrelako egoera bat, horrelako egunik, amestu. 
Nire bihotzean geratuko den haize indartsu, leuna eta 
esker onez betea. Bihotz-bihotzez, mila esker denoi".

Uxue Alberdi, Lorea Agirre, Itxaro Borda eta Hedoi Etxarte solasaldi literarioan. 

Maritere Alkorta Amaia Lasaren poesia errezitatzen.

Aitortza egun bereziak amaituta, 
goxo eta alai hartu gaitu bere 
etxeko egongelan Amaia Lasak. 
Parez-pare zabaldu dizkigu 
jaiotetxeko ateak eta okasioa 
aprobetxatuz hainbat gairen 
inguruan solastu dugu elkarrekin: 
omenaldia, poesia, itsasoa, kaioa...

Zer izan da zuretzat Getariak 
horrelako omenaldi bat egitea? 

TESTUA
INTZA GURRUTXAGA

"ESKERTURIK NAGO 
ERABAT"

AMAIA LASA 

Sorpresa ikaragarria, nik inoiz 
pentsatuko ez nukeena. Gorka 
Arresek, liburutegiko liburuzainak, 
esan zidan 50 urte betetzen 
direla aurten lehenengo liburua 
argitaratu genuenetik, eta orduan, 
ea zerbait eginez gero, onartuko 
nukeen, eta baietz esan nion. 
Baina ez nuen pentsatu ere egin 
zer eta nola izango zen, eta 
niretzat hunkigarria izan da: 

xumea, solemnitaterik gabea eta 
lasaia. Eskerturik nago erabat.

Batzuetan, horrelako gauzetan 
egoten da zurikeria handia. Nik, 
adibidez, bigarren egunean, 
esan zutenean hitzaldia ematera 
etorriko zirela, ez joatea pentsatu 
nuen. Baina, gero, gustura geratu 
nintzen, ahaztu egin nintzen 
nori buruz ari ziren hizketan. 
Poesiaren kritika egin zuten eta 
oso interesgarria iruditu zitzaidan. 
Ez ziren izan laudorio faltsuak. 
Bakoitzak sentitu zuena esan zuen 
eta listo. Gainera, ezagutzen 
nituen denak eta harrituta, gustura 
eta pozik gelditu nintzen. 

Bestalde, Gaztetapeko aldapan 
zure olerki bat jarri dute. Zer 
da, espresuki Getaria herriari 
idatzitakoa? 
Bai. Nikaraguatik etorri berria 
nintzenean, 1984an gutxi 
gorabehera, herriko neska-mutil 
talde bat elkartu, herriko zati 
bat hartu eta hura garbitzea eta 
txukuntzea ohitura zen. Artzapeko 
tunelean horrelako zerbait egin 
nahi zuten, eta orduan, esan 
zidan batek: "Aizan, poema 
bat egin behar den", eta halaxe 
egin nuen. Horretarako espresuki 
egindako poema da, Getariari 
buruz. Manuel Fernandesek egin 
zituen bi marrazki antigoalak, 
pazientzia guztiarekin margotuta, 
eta uste dut Aitor Bikuñak idatzi 
zuela nik egindako poema. 

Tokatu izan zait bikote bat, ondo 
bazkaldu edo afaldu ondoren, 
bertatik pasa eta poema kantatzen 
ikustea; atsegina zen. Gero hor 
lanak egin eta dena kendu zuten. 
Maria Luisa Alkortak, ordea, 
gurutze-puntuan egin zuen kuxin 
bat, eta handik atera dugu berriro 
ere poema hori. 

Poemako azken lerroek diote 
"Kaiu guztien tonpia/Fraileburu 
hil zuten gauean/Esperantzarik 

ELKARRIZKETA

galdu ez zuen herria". Zer da 
"tonpia"? eta "Fraileburu"? 
Txoritonpe, astakeria hori egin 
baino lehenago, haitzez beteta 
zegoen eta putzu-zuloetan antxoa 
asko juntatzen zen. Hala, interesa 
piztu eta tonpek zer esan nahi 
duen bila hasi nintzen. Azkueren 
hiztegian topatu nuen tonpea 
zerbait ugaria elkartzen den lekua 
dela; hitz bizkaitarra da. 

Fraileburu, berriz, San Antongo 
lehendabiziko errebueltan, eskubira 
bidetxo bat zegoen, eta zuzen-
zuzen harrizko txabola borobil 
batera joaten zinen. Oso polita 
zen, oso leku erromantikoa, jende 
asko joaten zen deklaratzera... 
Bat-batean etorri ziren madrildar 
horiek, esanez, klub nautikoa txiki 
geratu zitzaiela eta handiago 
bat behar zutela. Egun batean, 
balkoian nengoela, hartu eta trast 
bota egin zuten. Amorrua sentitu 
nuen. Denon onurarako zerbait 
izango balitz... baina ez.

Garai hartan, nautikoko 
bazkide izateko 18.000 pezeta 
ordaindu behar ziren. Bazkideak 
belaontzien eta kanoen jabeak 
ziren; gehienak, gainera, 
madrildarrak. Momentu horretan, 
hemen, ETA indarrean zegoen, eta 
beldurtuta denak hegoaldera joan 
ziren astakeria hau egin eta gero. 

Gaur egun ere sortzen jarraitzen 
duzu, ezta? 
Bai, hori oso garrantzitsua da. 
Jada, 73 urte beteko ditut baina 
dudarik gabe, ahal dudan arte, 
behintzat, jarraitu egingo dut. 
Poesia egiten dut batez ere, 
baina batzuetan lanen bat idatziz 
(prosaz) egiteko eskatzen didate. 

Orain zertan zabiltza? 
Poesiarekin nabil. Hor dauzkat 
jarrita 2014. urtetik aurrera 
idatzitako poemak. Urtean-urtean 
poemaren bat egiten dut, izan ere, 
niri denbora kostatzen zait gustuko 

dudan poema bat egitea. Lehen, 
lana, etxea, etb. denbora gutxiago 
neukan; orain, lasai-lasai, ezin dut 
utzi poesiagintza, eta gainera, ez 
daukat uzteko gogorik. 

Bizitzan asko bidaiatu duzu, 
baina zure poesian herrimina 
aipatu izan duzu? 
Nikaraguara joan aurretik, nire 
garaiko senarrarekin batera, Estatu 
Batuetan bizitzen egon nintzen. 
Orduan, pentsatu nuen, "ni joango 
naiz eta betiko joango naiz", baina 
lagun askok esaten zidaten: "Ez erre 
itzulerako barkuak, Hernan Cortesek 
egin zuen bezala". Hala, urte 
batzuk pasa nituenean Nikaraguan, 
eta nahiz oso gustura egon, herri-
mina sentitu nuen. Nik badakizu 
nori diodan inbidia? Edozein 
lekutan ondo sentitzen den jendeari.

Magisteritza ikasketak egin eta 
irakaslea izan zara? 
Nola ez zegoen magisteritza 
eskola euskaldunik, joera guztietako 
pertsonak elkartu eta pentsio bat 
zabaldu zuten. Bertan, lo eta jan 
egiten genuen eta une berean, klase 
berezi batzuk hartzen genituen: 
euskal gramatika, historia... oso 
interesgarria izan zen. Bertan, urte 
batzuz egon nintzen. 

Gero, Zeruko Argia eta beste 
hainbat lekutan sartu nintzenez, 

magisteritza ikasketak alde 
batera utzi nituen. Erantzukizun 
ekonomikorik gabe nengoen, 
baina etxean esan zidaten: "Aizu, 
zure bizitza irabazi behar duzu". 
Orduan, magisteritza bukatu 
nuen, baina urte dezentez bukatu 
gabe egon nintzen. 

Aurren-aurrena ikastoletan hasi 
nintzen. Lasarten plaza finkoa 
nuen, baina eszedentzia eskatu 
eta kanpora joan nintzen. Gero, 
D ereduko eskola publiko asko 
ireki zirenez, hor sartu nintzen. 
Euskaraz egin arren eta ondo egin 
arren azterketa, ez zidaten plaza 
finkorik eman. Baina ni pozik ibili 
naiz eskolaz eskola, batez ere, 
Oikian. Gero, azkeneko bi urteak 
helduen eskolan egin nituen.

Askotan artetik bizitzea zaila 
da. Agian, geroz eta errazagoa 
izango da, baina nire garaian ez 
zen erraza. Orduan, euskarri bat 
edukitzeak ematen dizu patxada. 
Nire iparra beti izan da poesia, 
orduan, zerk lagunduko horretan, 
hori egiten nuen. Hala, magisteritzak 
lagunduko badit, bukatu eta 
jarraituko dut. Seguruenik, horrela 
gutxiago idatziko dut, baina beste 
lasaitasun batekin nago.

Solasaldian aipatu zenuen, 
irakasle modura, faltan sumatzen 

Lasa, Sara Etxegoienekin batera. Ikus-entzunezkoa egin du Etxegoienek Lasaz. 

ELKARRIZKETA

duzula irakurmenean edota 
idazmenean espezializatzeko 
aukera. 
Irakasle bat matematikan 
espezializatuta dagoen bezala, 
interesgarria izango litzateke 
irakurketan eta idazketan beste 
espezializazio bat egotea.

Itxas-etxeko liburutegiko 
liburuzaina ere izan zinen, ezta?  
Orain zaharren egoitza dagoen 
lekuan, zati batean zegoen 
elkartea eta beste aldean liburutegi 
oso polita jarri zuen Udalak. Niri 
eskaini zidaten, oposaketak eta 
ezer egin gabe, han lan egitea. Ez 
nuen denbora asko egin eta berriro 
irakaskuntzara bueltatzeko aukera 
eduki nuen. Gustura egon nintzen 
liburutegian, baina irakaskuntzan 
hobeto eta gusturago. 

Noiz hasi zinen idazten? Zergatik? 
Irakurtzeko zaletasuna betidanik 
eduki izan dut. Gure etxean 
idazten ziren kartak eta abar, 
euskaraz beti. Orduan, idazteko 
gogoa eduki eta idazten hasi; 
besterik gabe, ez dago sekreturik. 

Poesiari nolatan heldu zenion?  
Aurrena, Zeruko Argiara joan 
nintzen; gaur egungo Argia 
astekaria hortik sortu zen. 
Kaputxinoen astekari bat zen eta 
pentsatu zuten pixka bat ireki eta 
gaztedia sartzea. Orduan, hor 
hasi nintzen prosaz, hitz lauz, 
idazten, eta momentu berean, 
poemagintzarekin txandatzen nuen. 

Azken egunotan, azpimarratu 

da Nikaragua sandinistarekin 
izandako harremana. Nolako 
esperientzia izan zen hura? 
Injustizien aurrean beti eduki izan dut 
sentsibilitatea, eta jakin nuenenean 
Nikaraguan iraultza egin zela, 
bertara joatea erabaki nuen. Guri, 
garai hartan, iruditzen zitzaigun 
iraultza egin eta gero zerua 
zetorrela, baina ez da hala. Gero 
ulertzen duzu zenbat konplikazio 
datozen. Lehenengoa da Estatu 
Batuak inperio bat dela, eta Hego 
Amerika eta Erdialdeko Amerika, 
eurek dioten bezala, "euren atzeko 
patioa" direla. Bertatik lehengai pila 
bat ateratzen dituzte, eraldatu eta 
gero eraman egiten dituzte.  

Gu Nikaraguan geundela, momentu 
batetik bestera espero zen erasoren 
bat. Momentu hartan, ordea, 
Nikaragua ikur moduko bat izan 
zen, eta iruditzen zait horregatik ez 
zirela erasotzera ausartu. Egoera 
gogorra da. Gosez hiltzen ari 
zarelako beste zerbait egin nahi 
baduzu, eskubidea daukazu.

Egun, feminista modura 
definitzen duzu zure burua. 
Sozialki feminista sentitzen naiz. 
Egia esan, idazten hasi nintzenean, 
feminismo hitza eta mugimendua 
bera ez zeuden baina handik pixka 
batera, 1971-1972 urte inguruan, 
lehertze bat bezala izan zen 
mundu osoan, eta Euskal Herrian 
ere bai. Segituan, zure sentipenek 
bat egiten dute teoria horiekin, 
nolabait, zure bazterketaren parte 
delako. Arrazoitzen laguntzen dizu 
zergatik diren gauzak horrela.

Aurrerapausoak ematen ari 
garela iruditzen al zaizu. 
Nik uste dut baietz, nahiz eta 
asko falta. Oraindik, atrebitzen 
dira bortxaketak egiten, baina 
gutxienez, orain, onartzen da 
emakume batek esaten duenean 
"ni bortxatu egin nau". Lehen zen, 
"zure kulpa izango da", "gona ez 
dakit nola eramango zenuen"... 

Nik beti esaten dut gauza sakonak 
poliki aldatzen direla, baina 
aldatu, aldatu egiten dira. 

Ematen du momentu batean ezer 
ez dela gertatzen ari, baina hori 
ez da egia. Emakumeak jarraitzen 
du formakuntzan edo beste 
zerbaitetan, eta gero bortxaketa 
edo heriotza baten ondoren, 
lehertze bat egoten da.

Emakumeok ere aldatu gara; lehen 
zen ezkonduko naiz eta gizonaren 
soldatarekin biziko gara. Orain, 
prestatu nahi ez duen emakumerik 
ez dago. Denok nahi dugu 
gure ofizioa eduki, lana aurkitu, 
lana egin eta hortik bizi. Horrek 
askatasun handia ematen du. 
Ezin dugu esan "emakumea jaio 
da honetarako eta honetarako"; 
emakumea askatasunean jaio da. 
Bere aukerak egingo ditu, bere 
egoera kontuan edukita edo ez, 
baina bere aukera izango da. 
Erabakitzeko askatasuna, eta ez 
nahitaez bide batetik joan beharra.

Naturako elementuak ere, batez 
ere itsasoa eta kaioa, behin eta 
berriz agertzen dira zure obran. 
Nondik datorkizu bi elementu 
horiekiko grina edo interesa? 
Beraiekin bizi naiz-eta [barre 
artean]. Hor ondoan ditut 
bai itsasoa bai kaioak. Nik 
badaukat liburu bat, Baionan 
argitaratutakoa, Itsasoko 
izakia. Ni neu ere ingurugiro 
horretakoa kontsideratzen naiz; 
eta ingurugiro hori itsasoak, 
kaioek... osatzen dute.

"Denbora  
kostatzen zait 
gustuko dudan 

poema bat egitea"

"Askotan, artetik bizitzea 
zaila da. Orduan, 

euskarri bat edukitzeak 
ematen dizu patxada"

ELKARRIZKETA

Idazkaritzako eta jangelako lanak egiten ditu, batez ere, Amaia 
Fesserrek: "Orriak plastifikatzen, landareak ureztatzen, zaborra  

atertzen, eta jangelan mahaiak prestatzen eta jasotzen ibiltzen naiz".

ERREPORTAJEA

BIDE BERRIAK 
URRATUZ
Idazkaritzan sartu orduko topatu dugu Amaia Fesser buru-belarri 
lanean. Gaurkoan, alfabetoaren bingo bat egiteko plastifikatutako 
orri batzuk mozten ari da; eta aitortu digunez, horixe da bere lanik 
gustukoena. 

Pauso berriak programa

Fesserrek 21 urte beteko ditu aurten eta apirilaren 
23az geroztik Getariako Iturzaeta Herri Eskolan 
dabil lanean. Pauso berriak proiektuari esker, 

urtebetez egongo da bertan praktiketan, batez ere 
idazkaritzako eta jangelako lanak egiten. Orain 
arte, "orriak plastifikatzen, landareak ureztatzen, 
zaborra ateratzen, eta jangelan mahaiak prestatzen 
eta jasotzen ibiltzen naiz", azaldu digu getariarrak.

Goizeko 11:00etatik 15:00etara aritzen da bertan 
lanean, eta esan digu "gustura" dabilela. Bera ez 
da, ordea, gustura dagoen bakarra. Idazkaritzan 
Monika Aranburu du lankide, eta esan digu "asko-
asko laguntzen diola". Jangelako lankideek ere 
gauza bera adierazi digute: "Nik ahozapiak jartzen 
ditut mahaietan, zenbat plater jarri behar dituen 
jakin dezan. Gero, beste guztia Amaiak egiten 
du. Pila bat laguntzen dit, bestela nik jarri beharko 
nituzke mahai guztiak", dio Irantzu Urrestik.

Txukun- txukun, platerak, mahai- t resnak, eta 
edalontziak jartzen ditu lehenik, eta ondoren, 
haurrak bazkaltzen ari diren bitartean, platerak 
aldatzen eta kentzen dizkie. Esan digu, umeekin 
oso ondo moldatzen dela, baina jangelatik gutxien 
gustatzen zaiona bertan egoten den "zarata" dela.  

Egunero, buruz ikasita ekartzen du egun horretako 
menua; "gaur zopa izartxoekin eta xerra dago 
jateko". Postrearen inguruan galdetuta ezetz esan 
digu, berak ez duela postrerik jaten: "Gero jaten 
dut, etxean". Jangelako lanak amaiatuta, haurrak 

eskolara itzuli bitartean, 6-8 urte bitarteko umeak 
zaintzen egoten da. "Eguraldi ona dagoenean 
kalera irteten dira, txarra eginez gero, berriz, gelan 
egoten dira", azaldu du Aranburuk.

Garapen pertsonala eta soziala
Pauso berriak proiektuaren xedea "adimen urritasuna 
duten pertsonak euren garapen pertsonala eta 
soziala ahalbidetuko duten lanpostuetan txertatzea 
da". Atzegik eta Gureakek elkarrekin kudeatzen 
duten programa da, eta martxan jarri zenetik, 
dagoeneko, badira hamar urte.

Programako parte-hartzaileek, ibilbide osoan zehar 
lan-prestatzaile bat izaten dute alboan. Fesserren 
kasuan, Maria Agüero da bere prestatzailea. 
Agüerok azaldu duenez, formakuntza saioak 
jasotzen dituzte lehenik eta horien bitartez elkar 
ezagutzen dute: "Pertsona bakoitzari zer gustatzen 
zaion gehien eta zein ingurunetan sentitzen den 
erosoen identifikatzen dugu. Hala, bakoitzari 
ondoen egokitzen zaion lana topatzen saiatzen 
gara". 

Fesserrek iraila eta otsaila bitartean jaso du 
formakuntza Atzegiren Donostiako Villa Mari 
eraikinean; “orain, astean behin arratsalde batez 
joaten da”. Agüeroren hitzetan, “aurten, COVIDa 
dela-eta, hainbat aldaketa egin behar izan ditugu, 
baina normalean, urtean bi formakuntza egiten 
dira: irailetik otsaileko lehenengo astera talde 
bat, eta bigarrena otsaila bukaeratik ekainera 

Testua
INTZA GURRUTXAGA

ERREPORTAJEA

arte”. Hamar pertsonez osatutako taldeak izan 
ohi dira: “Lehenengo taldea hezkuntza mundutik 
datozen pertsonek osatzen dute; ikasketak bukatu 
dituztenek. Bigarrengoan, jada, jende helduagoa 
dago; askotan, Gureakeko tailerrean lan egin eta 
aldatzeko gogoa duten edo Gureakeko mundu 
horretatik atera eta enpresa arrunt batean lan egitea 
zer den ezagutu nahi duten pertsonak dira”.

Iturzaeta eskolan praktikak amaitzean, Fesserrek 
bertan jarraitzeko aukera izan dezake “zerbitzu 
okupazionalaren bitartez, edo, jada, lan kontratu 
batekin. Lan kontratua modu desberdinetan egin 
daiteke, Gureaken bitartez edo, jada, enpresa 
berak kontratatu dezake”.

Fesserrek praktikak urduri samar hasi zituela aitortu 
digu Agüerok, baina gero eta lasaiago eta erosoago 
sentitzen dela azaldu du. "Orain dela urte batzuk 
hemengo ikaslea izan zen Amaia, orain, berriz, 
langilea da. Hori berarentzat aldaketa garrantzitsua 
da", dio prestatzeileak. Bestalde, ikasleek Fesserri 
egindako ongi-etorria nabarmendu du: "Harrera oso 
ona eta beroa egin diote".

Lehenengo hilabeteetan, getariarrak egunero izango 
du alboan Agüero, baina apurka-apurka autonomia 
handiagoz lan egin beharko du: "Orain, lau orduz 
egoten naiz berarekin, baina pixkanaka, gero eta 
ordu gutxiago egongo naiz. Azkenean, autonomiaz 
lan egiten ikastea da helburua".

Fesser plastikoz bildutako fitxak mozten. 

Eman hemen  

zure negozioaren berri



2021eko ekaina · ARTZAPE20

Dirulaguntzetatik bizi al daiteke?

Askotan entzuten da gure artean bizitza garestia 
dela. Azken urteetan, gero eta garestiago 
dela erosketak egin, alokairua, argindarra 

eta zaborrak ordaintzea, etab. Diru sarrerak, aldiz, 
pentsioak, soldatak eta prestazio sozialak, ez dira 
apenas igotzen. Sarrerak berdin eta irteerak igo, 
gaztelaniaz esaten den bezala: quita y no pon, se 
acaba el montón. 

Baina, denongan eragin berdina izaten al du 
beharrezkoak ditugun produktu hauen garestitzeak? 
Ohikoa den bezala, gutxien duena izaten da 
kaltetuena. 

Bestetik, gizartean zabalduta dago dirulaguntzak 
jasotzen dituzten pertsonak bapo bizi direla lanik egin 
gabe. Gutxi batzuk inbidia puntu bat ere azaltzen dute: 
ni ere biziko nintzateke besteen kontu!

Norbaitek jakin nahi badu (bada gehiegi jakin gabe 
jardutea gustatzen zaionik ere), modu labur batean 
prestazio sozial nagusiak eta jasotzeko baldintzak 
azalduko ditugu jarraian. 

Euskadin dugun prestazio garrantzitsuena Diru sarrerak 
bermatzeko errenta (DBE) da. Lanbiden eskatu 
daitekeen laguntza hau, oinarrizko behar pertsonal 
eta familiarrei aurre egiteko prestazio ekonomikoa da, 
baliabide nahikoak ez dituztenentzat. Laguntza hau 
jasotzeko baldintzak hurrengoak dira: 

•	 23 urte beteta izatea.
•	 3 urteko errolda izatea Euskadin, etenik gabe
•	 Urtebeteko elkarbizitza unitate ekonomiko 

independentea izatea, hau da, familiako kiderik 
gabe bizitzea, gutxienez, azken urtean

•	 Lan bilaketa aktiboa (ezin zaio ezetzik esan 

Lanbideko lan zein formakuntza eskeintzei) . 
•	 Etxebizitzaz gain (izango balu), ezin da beste 

jabetzarik izan.

Betebehar hauek betetzen dituzten pertsonek eskaera 
egin eta 706,22 euro jaso ditzakete hilean pertsona 
bakarreko elkarbizitza unitatea bada, 906,84 bi 
kide badira eta 1003,14 euro hiru kide edo gehiago 
izanez gero. Beste diru sarrerarik ez badute, bestela 
DBE osagarria izaten da. Kantitateak pixka bat igotzen 
dira eskatzailea pentsioduna bada. Prestazio hauek 
250 euroko osagarri bat izaten dute eskatzailea 
alokairuan biziz gero, kontratu formala eta erroldarekin 
(ez da beti gertatzen). 

Praktikan, pertsona bakar batek 956,22 euro jaso 
ditzake hilean DBEren bitartez. Hortik gastu finkoak 
kentzen baditugu —alokairua 600 euro inguru, 
suministroen gastua 100 euro inguru, eta janaria 300 
euro—, ai,ai, ai ez da iristen! Orduan, pisua konpartitu 
egin behar edo logela bat alokatu. Eta horretaz gain, 
gure arlo ekonomikoan edo etxebizitzarekin lotuta 
aldaketarik izango bagenu, hamabost eguneko 
epean jakinarazi behar, alokairua Eusko Jaurlaritzako 
erregistroan aurkeztu behar, bertan erroldatu, 
Lanbideren eskaintzak onartu...

Bigarren zati hau irakurrita ez dirudi hain erraza denik 
soilik laguntzetatik bizitzea, ezta?

Izango da egoera horretan eroso dagoen bat edo 
beste, baina onuradunen ehuneko txiki bat baino 
ez. Gehiengoak nahiago luke lan duin bat izan eta 
askatasun gehiagorekin bizi!

Irakurle, hurrengoan, lagunartean edo familian gai hau 
lantzean, kontuan izan informazio hau!

Ezagutu Europako Itun Berdea (II)

Aurreko argitalpenean Europako Itun Berdearen 
aipamena egin genuen. Honen helburua 
da etorkizun jasangarriari begira Europar 

Batasuneko ekonomia eraldatzea. Bere ildo nagusiak 
zehazte aldera, ondorengo argitalpenetan xehetasunak 
azalduko ditugu.

Efizientzia energetikoa eta eraikuntza jasangarria, 
enplegua sortzeko motor bat
EBko estatuetako eraikinen bereizgarriak haien 
antzinatasuna eta berriztapen eskasa dira. Horren 
eraginez, eraikinek oso efizientzia txikia dute ikuspuntu 
energetikotik, eta horrek oztopatzen du pobrezia 
energetikoaren moduko gaiei irtenbidea ematea. 
Horregatik, eta ekonomia jasangarriaren baitan, EBk 
eraikin publiko zein pribatuak birgaitzeko plan bat 
bultzatuko du. Horrek ahalbidetuko du milaka lanpostu 
sortzea.

Ekintza horri lotuta, ekonomia zirkularreko politikak 
ezarriko dira eraikuntza-sektorean.

Mugikortasun jasangarria, gizartearen mugitze-
forma eraldatuz
Garraioa berotegi-efektuko gasen iturri nagusietako bat 
da. Beraz, ezinbestekoa da garraio multimodalaren 
moduko alternatibak bultzatzea, merkantzien trafikoa 
barne sartuta.

Eraldaketa hori bideratzeko, erabiltzaileei zenbait 
aukera eskaini beharko zaizkie euren ohiko 
mugitze-forma aldatzeko eta haren ordez forma 

jasangarriago bat hartzeko. Eta, zalantzarik gabe, 
teknologia funtsezkoa izango da, automatizazioaren, 
konektibitatearen eta mugikortasuna zerbitzutzat 
hartzen duten irtenbideen garapenaren bitartez.

Baserritik mahaira, jasangarritasuna elikadura-
katearen ardatz egituratzaile gisa
Elikadurak funtsezko rola jokatzen du gizarte 
baten osasun mailan. Horrenbestez, Europako 
Itun Berdeak proposatuko du fitosanitario, ongarri 
edo antibiotikoen erabilera murriztea. Era 
horretan, pertsonen ongizatea handitzeaz gain, 
animalien bizi-baldintzak hobetuko dira. Halaber, 
kalitatezko produktuak lehenesten dituen lehen 
sektore jasangarria tokiko merkatuak bultzatzeko 
bermea izango da. Hurbileko produktuen balioa 
nabarmentzen duten politika horien emaitza landa-
ingurunearen iraupena da; kontuan hartu behar 
da, adibidez, ingurune hori abandonatzearen 
ondorioetako bat baso-suteen hazkundea dela.

Elikagaiak alferrik galtzearen aurkako borroka beste 
"gudu-eremu" bat izango da ekintza horren garapenean. 
Izan ere, ekoiztutako elikagaien kilo bakoitzak 4,5 kg 
CO2 isurtzen du atmosferara.

Halaber, ekonomia zirkularra elikagaien banaketa-
katean ezartzeak ahalbidetuko du hondakinak 
murriztea, eta produktuen ontziratze eta kontserbazioa 
hobetuko ditu.

Hurrengo argitalpenetan jarraituko dugu.

Informazioa gehiago:

Tel. 943 896024
http://www.ihobe.eus
maizpuru@getaria.eus

BI HITZETAN

Maiatzak 11, joan den ostegunetik, nire gelan 
isolatuta, Covid positibodun test baten ondoren. Berriro 
ikusi dut, hunkituta, Vetusta Morla taldearen Los abrazos 
rotos bideoklipa.

Nire semeak eta nire senarra, nire kontaktu estu 
bakarrak, negatibo eman dute. Nire kutsatzea, 
probabilitate handiarekin, osasun zentroan gertatuko 
zen, nahiz eta kontu handiz ibili. Hilabete hauetan, jakin 
dakizuenez, koronabirus kasu ugari dago gure herrian.

Txertoari esker, konplikazioak izateko oso probabilitate 
txikia daukat, baina birusa dela-eta tronboak izateko 
arrisku handia dut, ez txertoa dela-eta, eta horrek 
kezkatu egiten nau. Nire senarra ere lanera joan gabe 
eta nire semeak azterketak egin ezinik geratzen dira, 
orain, ikasturte amaieran. Beste familia askotan sufritzen 
ikusi dudanarekin alderatuta, oraingoz ezin gara kexatu.

Konfinamendu honek ez dit utziko, besteak beste, 
familia bat kontsolatzen laguntzen, zeinarengandik 
hurbil egon nahi nukeen, ustekabean eta zorigaiztoko 
halabehar batengatik semea, anaia, bikotekidea, 
gaztea eta indartsua, galdu dutelako.

Ordezko bat daukat, Aizarnazabal-Getariako mediku 
lankidea, lagunduko diena. Eskerrak! Familia mediku 
bikaina, haiek eta behar dutenak artatuko ditu ni itzuli arte. 
Gure unitateko errefortzuko medikua da, eta Zumaian 
ere oso beharrezkoa da. Daukagun bakarra da, ia 
ezinezkoa baita gu ordezkatuko gaituzten profesionalak 
aurkitzea, eta etorkizunean ez galtzea espero dut.

Bihar Erizaintzaren Nazioarteko Eguna da. Merezi 
duten omenaldia gure ezinbesteko lankideentzat; 
izan ere, une zail honetan, sendaketak, Sintromak, 
analitikak, elektrokardiogramak eta larrialdietan arreta 
ematen jarraitzen dute. Gainera, etxeko pazienteei 
koronabirusen aurkako txertoa jartzen laguntzen ari 
dira, eta, horrez gain, Eskola Osasuneko txertaketa-
programekin jarraitzen dute. Egunero Norbere 
Babeserako Ekipoz jantzita egiten dituzte antigenoen 
testak, eta PCRak, gero eta ohikoagoak, geldiezinak.

Omenaldia, baita ere, gure emaginentzat, erizain 
espezializatuak, herriko emakumeak eta garai 

zalantzagarri honetan haurdun daudenak bakarrik 
utzi ez dituztenak.

Eta gaixo delikatuak eramatera anbulantzia 
sanitarizatuetan joaten diren erizainentzat, anbulantzia 
medikalizatuetan etortzen direnentzat, larrialdietako 
erizainentzat, ospitaleko solairukoentzat eta zainketa 
intentsiboetako unitateetakoentzat.

Denok nekatuta gaude. Adoregabetuta. Eta apur bat 
haserre ere bai, komunikabideetan festa arduragabe 
eta solidaritaterik gabeak ikusten ditugunean. Ziur naiz 
gutxiengoa direla, baina gogoan dut Felix Zubia, nire 
lankide miretsia, nekatuta seguru asko, koronabirus oso 
larriak dituzten gaixoak salbatzen saiatzen (eta askotan 
lortzen), ZIUn. Imajinatzen dut zainketan, gauez, alarma-
egoeraren amaiera ospatzeko su artifizialak entzuten.

Imajina ezazue nola sentitzen diren gaixotasun horren 
ondorioz senide bat galdu dutenak, edo senideak 
isolatuta edo ospitaleratuta dituztenak. Etxetik beldurrez 
irteten diren adineko eta arrisku altuko gaixoak. Lana 
galdu dutenak, aurretik etorkizun beltza ikusten dutenak 
beren negozioak krisian eta irtenbiderik gabe dituztela.

Ez da lasaitzeko garaia. Oso gutxi geratzen zaigu 
amaiera ikusteko. Zenbat ahalegin eskatzen dizuegu? 
Bat, bi hilabete? Txertaketa-ehunekoa handiagoa eta 
nahi dugun immunitate kolektiboa lortzen dugun bitartean. 
Ingalaterran, atzo, COVIDak eragindako 0 heriotzen datua 
iritsi zen, eta ikus dezakegu zer gertatzen ari den txertaketa-
tasa handiko herrialdeetan, dena oso itxaropentsua.

Baina hemen oraindik ez da horrela. Intzidentzia-
tasak handia izaten jarraitzen du, gazteen artean 
pneumoniak eta ospitaleratzeak daude, ZIUak beteta 
daude, gure paziente batzuk beste ospitale batzuetako 
ZIUetara eraman behar izan dira, premiazkoak ez 
diren eragiketak atzeratzen ari dira, baita beste proba, 
kontsulta edo screening batzuk ere.

Ez da pertsona askoren bileretarako garaia, distantziarik 
gabe, maskararik gabe, ez kalean, ez familiartean. 
Gizarte osoagatik, zuen familiak, gure erizainak, 
administrariak eta gainerako osasun-langileengatik. 
Felix Zubia askorengatik, mesedez, egin ezazue azken 
ahalegina.

Mavi Carceller 
Familia medikua Getariako osasun zentroan

Atal hau herritar, talde zein elkarteek zuen ekarpenak egiteko da. Zuen iritzi, gutun, argazki, zorion-agur (bazkide ez direnek 4€), esker on edota agur hitzak 
argitara ditzakezue. Testuek gehienez 180 hitz izan ditzakete eta ez da irainik onartuko. Ekarpenak jasotzeko azken eguna hilaren 23a izango da, ez da bermatzen 
egun hori baino beranduago jasotako lanak argitaratzea. Testuak info@artzape.eus helbide elektronikora bidali edo Txeruko postontzian utzi daitezke. 

Azken txanpa

ZUEN TXOKOA

Gure bidaiaren amaiera
10 urteren ondoren iritsi zaigu agur 

esateko momentua.

Txikitatik Iturzaeta eskolan ikasi eta gero 
etapa berri bati hasiera ematera goaz.

Urte guzti hauetan momentu eta 
pasarte asko bizi izan ditugu, 
batzuk onak eta beste batzuk ez 
hain onak. Gogoan ditugu, besteak 
beste, egindako irteera ezberdinak 
(Beizama, Irrisarriland, Orioko 
parkea...) eta horietan bizitako 
momentuak: elkarrekin igarotako 
lehenengo gaua, diskofestak, 
zuhaitzetako abenturak etab. 
Gogoan ditugu ere, eskolako festak, 
Balenciagaren desfilea, Aldamar 
parkea inauguratu genuenekoa, 
Elkanoren desenbarkoaren antzezlana 
eta beste hainbat proiektu.

Bidean zehar betirako izango diren lagun asko egin 
ditugu. Beste batzuei, ordea, agur esan behar izan 
diegu. Irakasleak ere asko izan ditugu eta horietako 
batzuk jubilatzen ere ikusi ditugu.

Irailean etapa berri bat hasi eta Zarautzera goaz, 
institutura. Zaila egiten zaigu gure burua DBHn 
imajinatzea. Urte asko elkarrekin pasa ondoren, 
gutariko asko banandu egingo gara eta horrek 
tristura handia eta beldurra sortzen digu. Baina, aldi 
berean, irrikaz eta ilusioz gaude lagun berriak egiteko. 
Helduenak izatetik gazteenak izatera pasako gara, 
eta irakasle berri asko izango ditugu eta guzti honek 
urduritasuna eta segurtasun falta sentiarazten digu. 

Azken urteak ere ez dira errazak izan COVID-19aren 
erruz: etxetik lan egiten ikasi behar izan dugu, 

musukoak asko zaildu digu gure arteko komunikazioa, 
distantziak mantendu behar izan ditugu, atarian kirola 
musukoarekin egin behar izan dugu, jolas eremua 
murriztu zaigu eta ezin izan dugu beste ikasleekin 
elkartu. Eta hau gutxi balitz, eskolako festak bertan 
behera geratu dira!!!

Hala ere, orain arteko bidaia polita izan da eta 
seguru gaude orain hastera goazen etapa hau ere 
hala izango dela.

Harro gaude Iturzaeta eskolaren parte izateagatik. 
Gure bigarren etxea izan da eta gelakideak familia. 
Eroso eta maitatuak sentitu gara eta oso ondo zainduak.

ESKERRIK ASKO GUZTIAGATIK ITURZAETA, 
BIHOTZEAN ERAMANGO ZAITUGU!!!

LH6ko ikasleak

HARRITARTEN TXUTXUPEKA

ANDRES ALBERDI

Perlesia [perlesiya] 

Adin batetik gorako getariarrek oso erabilia 
duten hitza da (adibidez: perlesiak jota, 

ezkerreko aldea elbarri geratu zaio. Buruko 
odol-kolpe edo perlesiarekin zegoen gaixo 

gizon hura). Ez da, hala ere, Getarian 
bakarrik erabiltzen den hitza. Aski da 
Euskaltzaindiaren Hiztegira jotzea hori 
frogatzeko. Bertan, paralisi hitza du 

sinonimoa; izan ere, grezierazko hitza de 
perlesia, eta horixe esan nahi du: paralisia. 

Gaztelaniaz ere badu adiera hori.
Hego Euskal Herrian, oraintsu arte, hitz 
horrekin izendatu izan dira gaur egun 

hemiplegia izenez ezagunagoak ditugun 
istripu zerebrobaskularrak edo garuneko 
hodietako istripuak (iktusa, apoplexia, 
garuneko infartua, buruko isuria). Gaitz 

horien ondorio larria paralisia (=perlesia) edo 
elbarritasuna izaten denez, izen generiko 
modura erabili izan den hitza da perlesia.

 Oharra: Josune Uzin Berasaluzek egin digu 
hitz honi buruz hitz egiteko proposamena.

Getarian eta inguruetan esaten diren hitzen txokoa da hau.  
Animatu eta bidali info@artzape.eusera  

ezagutzen dituzun hitzak.

Bizitza handia da eta

ez da bere tronuan sartzen,

ez da bukatzen ikusten,

ez du hutsunerik uzten.

Bizitzak ez daki;

baina badaki.

Bizitzak ez du artikulatzen.

Bizitzaren likidoa ez da lehortzen.

Bizitzaren likidoa ez da inongo ozeanoa.

Bizitzaren agenda ez da istorio batean kontatzen.

Bizitzaren pausak ez du itxoiten.

Bizitzaren matriuska ez dago ordenatua.

Bizitzaren ordua ez dago apuntatua.

Bizitzaren ama ez da inorena.

Bizitzaren artea hartzeko da.

Bizitza 

AMAIA IRAZABAL

GETARIAKO HITZA TXIKIEGIA AGIAN

Kiroldegikoa

Hilabete honetan, Sahatsa kiroldegiaren eskutik, pilates 
saioetarako hilabeteko bonua zozkatu dugu Artzeko 
bazkideen artean. 

Ekaineko irabazlea: 

Ane Zulaika Errasti

De la Fuenteren koadroa

Hilabete honetan ere eman digu collagea Markos de 
la Fuente artistak, gure bazkideen artean zozkatzeko. 
Honakoa koadroa: 

Ekaineko irabazlea: 

Eneritz Abruza Zumeta

Udara dator
Kaixo Urritzakideok!

Udara gerturatzen ari da eta aurten ere udaleku berezi 
batzuei emango diegu hasiera uztailean. Hasi gara 
horretarako lanean, uda hau ere ahaztezina izateko. 
Jada izen-ematea eginda, gure prestaketekin hasi gara 
uztailaren 1ean plazan elkartu eta elkarrekin hilabete 
eder bat pasatzeko. Gu ilusio eta gogo handiz gaude!

Bestalde, eskerrak eman Urritzako ekintzetara agertzen 
zareten guztioi. Apirilean LH2 eta LH3ko haurrekin 
herrian zehar egin genuen altxor bilaketa. Ez dakigu 
nork pasa zuen hobeto, haurrek ala begiraleek! Herria 
zeharkatu genuen korrika altxorrik handiena aurkitzeko! 
Maiatzean, berriz, irteera egin dugu San Anton 
mendira, 3, 4, 5 eta 6 urteko haurrekin. Adi egon 
ekaineko ekintzari, oso dibertigarria izango baita! 
Udalekuetarako motorrak berotzen hasi eta animatu 
ekintzetara.

Besarkada handi bat eta laister arte!

ZOZKETAKURRITZA AISIALDI TALDEA

31-4 As.-Or.
Musika eskolako barne 
matrikulazioa 
Astelehenetik ostegunera online 
egin daiteke, 15:30etik 18:30era. 
Helbideak: idazkaritza@
getariakomusikaeskola.
eus eta zuzendaritza@
getariakomusikaeskola.eus. 
Ostiralean, 09:30etik 11:30era, 
musika eskolan.

3 Og. 
Udala informatzen saioa 
Ordua: 19:00 
Lekua: udal aretoa

4-6 Or.-Ig. 
Iturzaetako haurren 
artelanen erakusketa 
Lekua: Gure Txeruren aretoa  
4 eta 5 urteko umeek egindako 
lanak. 

5 Larunbata 
Elkano battela xumea baino 
gurea kontakizun eta musika 
ikuskizuna
Ordua: 19:00 
Lekua: Iturzaeta Herri Eskolako 
aretoa
Gonbidapenak ekainaren 1etik 
aurrera egongo dira turismo 
bulegoan.

Sukaldaritza tailerra 
Lekua: gaztelekua

7-11 As.-Or.
Musika eskolako 
matrikulazioa kide berrientzat 
Astelehenetik ostegunera online 
egin daiteke, 15:30etik 18:30era. 
Helbideak: idazkaritza@
getariakomusikaeskola.
eus eta zuzendaritza@
getariakomusikaeskola.eus. 

Ostiralean, 09:30etik 11:30era, 
musika eskolan.

10 Osteguna.
Mintzaldiak: Elkanoko Juan 
Sebastian. Berpizkundeko 
humanista utopikoa? eta 
Elkanorena kasualitatea izan 
al zen?
Hizlariak Ekai Txapartegi 
(lehenengoan) eta Xabier Alberdi 
(bigarrengoan. Xabier Kerexeta 
izango da moderatzailea.

13 Igandea.
Kontuak eta komeriak 
kontakizuna
Ordua: 19:00 
Lekua: Iturzaeta Herri Eskolako 
aretoa
Genero indarkeriaren inguruko 
kontakizuna. Edukiera mugatua 
izango da eta gonbidapenak 
ekainaren 8tik aurrera eskura 
daitezke turismo bulegoan.

Frontenis txapelketa 
Lekua: gaztelekua 

14 Astelehena 
Odol ematea 
Ordua: 16:30-20:10 
Lekua:  osasun zentroa (Ulpiano 
etxea) 
Goizean deitu behar da hitzordua 
eskatzeko: 943 007 884.  
Antolatzailea: Odol Emaileen 
Elkartea eta Gure Txeru. 
Erronka bota diote herritarrei: 60 
odol-emaile lortzea!

14-15 Al.-As. 
Musika eskolaren 
entzunaldiak 
Ordua: 18:00 
Lekua:  Iturzaeta Herri Eskolako aretoa 
Online emango dituzte saioak.

18 Ostirala 
San Juanetako I. Marrazki 
Lehiaketa 
Lekua:  udal liburutegia 
Hiru kategoria egongo dira: LH1 eta 
LH2, LH3 eta LH4, eta LH5 eta LH6. 
Gaur amaituko da lanak entregatzeko 
epea. Kategoria bakoitzean irabazle 
bat aukeratuko da, eta denen artean 
bost sari zozkatuko dituzte.

19 Larunbata 
Urritzaren ekintza 
Buruhandien tailerra egingo dute.

Txapakalezkako txapelketa 
Lekua: gaztelekua

20 Igandea 
Meza Balenciaga kalean 
hildakoen alde 
San Juan festen baitan. 

21 Astelehena 
Volleya hondartzan 
Lekua: gaztelekua

23 Asteazkena 
Irteera hondartzara 
Lekua: gaztelekua

24 Osteguna 
San Juan eguna  
Goizean, txistorra banatuko da herriko 
dendetan eta arratsaldean bertso 
saioa izango da Balenciaga kalean. 

25 Ostirala 
3x3 txapelketa 
Lekua: gaztelekua 

26 Larunbata 
Reggaetaria jaialdia 
Zarauzko Grompy Style, eta 
Donostiako Beñaranks&Argizulo 
eta Revolutionary Brothers taldeek 
joko dute.  

27 Igandea 
Patinekin jolasak 
Lekua: gaztelekua

28-30 As.-Az. 
Gaztelekua itxita egongo da 
egun hauetan

29 Asteartea
Mintzaldiak: Evolución 
y motivaciones de una 
catastrofe historiográfica 
eta Enseñar la historia sin 
mujeres
Hizlariak Enrique Santamaria 
(lehenbizikoarena) eta Janire 
Castrillo (bigarrengoarena) izango 
dira. Moderatzailea, berriz, Gaizka 
Aranguren. 

Cristobal
Balenciaga
Museoa

18-20 Or.-Ig. 
Fantasia ibilbidea: hastapen 
maila ikastaroa 
Ordua: 10:00-19:00
Hurbilketa proposatzen du Balenciaga 
Etxeko fantasia tailerretan erabilitako 
metodo zehatzetara, zeintzuetan 
eguneko, jaietarako eta andregaiaren 
ezteietarako modeloak egiten ziren. 
Izen-ematea: 943 004 777 edo 
info@fbalenciaga.com.

26-27 Lr.-Ig. 
Ikastaroa: Modelatze 
eskultorikoa egiteko teknika  
Ordua: 09:30-18:30
Ikastaroan, "Transformaziozko 
berregitea" izeneko patroigintza-
sistema azalduko zaie.

2021eko EKAINA Agenda www.artzape.eus webgunean 
eguneratzen dugu. Adi egon!

AGENDA

Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro




